
З А П И С Н И К 
од Двесте и шеснаесеттата седница на Владата на Република Северна Македонија,  

одржана на 29 септември 2026 година 
 
 
 
 
 
 
 
 
 
 
 
 

 
 

 
Скопје, септември 2026 година 

 
 
 
 
 
 
 
 
 
 
 

З А П И С Н И К 
од Двесте и шеснаесеттата седница на Владата на Република Северна Македонија, 

 одржана на 29 септември 2026 година 
 

Седницата започна во 12:40 часот. 
 



 
 
 
 

На седницата претседаваше проф. д-р Христијан Мицкоски, претседател на Владата на 
Република Северна Македонија.  
 
На седницата присуствуваа Александар Николоски, заменик на претседателот на Владата на 
Република Северна Македонија и министер за транспорт, Љупчо Димовски, заменик на 
претседателот на Владата на Република Северна Македонија, задолжен за политички систем и 
членовите на Владата, м-р Владо Мисајловски, министер за одбрана, Панче Тошковски, 
министер за внатрешни работи, д-р Јетон Шасивари, министер за правда, Агон Ферати, министер 
за односи меѓу заедниците, д-р Тимчо Муцунски, министер за надворешни работи и надворешна 
трговија, м-р Бесар Дурмиши, министер за економија и труд, м-р Сашо Клековски, министер за 
здравство, проф. д-р Весна Јаневска, министер за образование и наука, Ѓоко Велковски, 
министер за социјална политика, демографија и млади, м-р Седат Сулејмани, министер за 
култура и туризам, Борко Ристовски, министер за спорт, Ерџан Демир, министер без ресор и 
Зулфиќар Зејнула, министер без ресор, како и генералниот секретар на Владата на Република 
Северна Македонија, Игор Јанушев. 
 
На седницата присуствуваше и д-р Оливера Нечовска, секретар на Секретаријатот за 
законодавство. 
 
Покрај членовите на Владата, на седницата присуствуваа и проф. д-р Николче Јанкуловски, 
заменик на министерот за финансии, м-р Мирослав Лабудовиќ, заменик на министерот за 
енергетика, рударство и минерални суровини, Албрим Хоџа, заменик на министерот за 
земјоделство, шумарство и водостопанство, м-р Ерџан Селими, заменик на министерот за 
локална самоуправа и д-р Лазе Јаќимоски, заменик на министерот за јавна администрација. 
 
На седницата присуствуваа и м-р Ивица Томовски, директор на Службата за општи и заеднички 
работи на Владата на Република Северна Македонија и м-р Марија Митева и Венера Љатифи 
Азизи, портпароли на Владата на Република Северна Македонија. 
 
Од седницата отсуствуваа д-р Беким Сали, прв заменик на претседателот на Владата на 
Република Северна Македонија и министер за европски прашања и членовите на Владата, м-р 
Гордана Димитриеска Кочоска, министер за финансии, м-р Сања Божиновска, министер за 
енергетика, рударство и минерални суровини, д-р Борче Серафимовски, министер за 
земјоделство, шумарство и водостопанство, Иван Стоилковиќ, министер за локална самоуправа, 
м-р Стефан Андоновски, министер за дигитална трансформација, Горан Минчев, министер за 
јавна администрација и Муамет Хоџа, министер за животна средина и просторно планирање. 
 

* 
* * 

 
Врз основа на Предлогот на дневниот ред и предлозите што беа поднесени на седницата, 
Владата го утврди следниов 

 
ДНЕВЕН РЕД 

 
-  Усвојување на Записникот од Двесте и седмата 
седница на Владата на Република Северна 
Македонија, одржана на 1 септември 2026 година 
 
-  Усвојување на Записникот од Двесте и десеттата 
седница на Владата на Република Северна 
Македонија, одржана на 10 септември 2026 година 
 



 
 
 
 

- Усвојување на Записникот од Двесте и петнаесеттата 
седница на Владата на Република Северна 
Македонија, одржана на 23 септември 2026 година 

 
1. Бизнис-план на Јавното претпријатие за железничка инфраструктура „Железници на 
Република Северна Македонија“ - Скопје за 2026 година, со прилози и со предлог-одлуки 
 
2. Известување за активностите поврзани со кризната состојба заради зголемени ризици и 
опасности од пожари на отворен простор и шумски пожари на територијата на Република 
Северна Македонија, за период од 15 септември 2026 година до 21 септември 2026 година, со 
прилог 
 
3. Извештај за активностите поврзани со кризната состојба заради зголемени ризици и опасности 
од пожари на отворен простор и шумски пожари на територијата на Република Северна 
Македонија од 1 август 2026 година до 30 август 2026 година 
 
4. Известување за активностите поврзани со кризната состојба заради можноста за настанување 
на пореметување на снабдување со нафта и нафтени деривати на територијата на Република 
Северна Македонија, за период од 13 септември 2026 година до 19 септември 2026 година 
 
5. Предлог на закон за изменување и дополнување на Законот за приватизација и закуп на 
градежното земјиште во државна сопственост 
 
6. Информација за потребата од донесување на стратегија за животната средина 2028-2037, со 
Акциски план 2028-2032 
 
7. Информација во врска со Барањето на Хај тек инженеринг центар ДООЕЛ Скопје за 
отпишување, односно намалување на пресметаната казнена камата по основ на раскинат 
договор за доделување на државна помош 
 
8. Предлог-одлука за доделување на концесија за експлоатација на минерална суровина - 
мермер на Друштвото за производство, трговија и услуги Бианко Сета Марми ДОО Скопје на 
локалитетот „Дупен Камен”, с.Беловодица, Општина Прилеп 
 
9. Предлог-одлука за едностран раскин на Договорот за концесија за експлоатација на 
минерална суровина - минерална - подземна вода на локалитетот „с.Крушеани“, Општина 
Кривогаштани 
 
10. Предлог-одлуки за престанок и давање на трајно користење на движни ствари на Град Скопје, 
Општина Куманово, Општина Прилеп, Општина Струмица, Општина Штип, Општина Охрид, 
Општина Велес и Општина Тетово (специјализирани возила) 
 
11. Информација за правосилност на пресудата на Европскиот суд за човекови права во 
предметите АД Осигурителна полиса, Скопје и други против Република Северна Македонија А. 
бр.62544/19 и 6430/20 и исплата по основ на истата во делот на постигнатите спогодби, со 
прилози 
 
12. Информација за правосилност на пресудата на Европскиот суд за човекови права во 
предметите АД Осигурителна полиса, Скопје и други против Република Северна Македонија А. 
бр.62544/19 и 6430/20 и нејзиното извршување, со прилози 
 
13. Информација за правосилност на пресудата на Европскиот суд за човекови права во случајот 
Пуцко Петрол увоз-извоз ДООЕЛ, против Република Северна Македонија А.бр.6381/20 и 



 
 
 
 

извршувањето на соодветната група на пресуди на Европскиот суд за човекови права против 
државата, со прилози и со Предлог-одлука 
 
14. Информација за потребата од потпишување на Договор за споделување на трошоци помеѓу 
Програмата за развој на Обединетите нации и Министерството за локална самоуправа за 
спроведување на заеднички активности во рамки на проектот „Јакнење на општинските 
капацитети за имплементација на проекти – фаза 2“,  со усогласен текст на Договор 
 
15. Информација за влегување и престој на странски вооружени сили на територијата на 
Република Северна Македонија за кампања на огнени дејства на борбениот хеликоптер AH-249 
FENICE (ФЕНИКС) на полигонот за обука Криволак,  со Предлог – одлука 
 
16. Информација за потпишување на Меморандум за разбирање меѓу Владата на Република 
Северна Македонија и Гигаворлд АИ МКД ИНЦ за развој на наменски хиперскален центар за 
податоци со вештачка интелигенција во Република Северна Македонија, со текст на 
Меморандум за разбирање 
 
17. Предлог-одлука за начинот на наплата на износот за „Детска недела" во период од 5.10.2026 
година до 9.10.2026 година 
 
18. Предлог-одлука за престанок на користење на недвижна ствар на Министерството за 
информатичко општество и администрација и Предлог-одлука за давање на трајно користење 
на недвижна ствар на Министерството за култура и туризам 
 
19. Понуда од нотар Никола Спасовски од Скопје, за продажба на недвижен имот запишан во 
Имотен лист бр.67516, за КО Маџари, на КП бр.2698/1, викано место/улица „Индустриска“ 
 
20. Понуда од нотар Катерина Митревска од Скопје, за продажба на недвижен имот запишан во 
Имотен лист бр.195722, за КО Драчево 2, на КП бр.689/8, викано место/улица „Дашкова Црница“ 
и Имотен лист бр.7090, за КО Драчево 2, на КП бр.911, викано место/улица „Дашкова Црница“ 
 
21. Информација во врска со Полугодишниот финансиски и оперативен извештај за периодот 
јануари - јуни 2026 година за „Меѓународниот аеродром Скопје“ и „Св.Апостол Павле“ – Охрид 
на ТАВ Македонија, со прилози 
 
22. Финансиски извештај на Акционерското друштво за стопанисување со деловен простор во 
државна сопственост-Скопје, за период од 1 април 2026 година до 30 јуни 2026 година 
 
23. Тримесечен финансиски извештај за работењето на Јавното претпријатие за стопанисување 
со државни шуми ,,Национални шуми” п.о. – Скопје, за периодот април - јуни 2026 година, со 
дополнување 
 
24. Извештај за финансиското работење на Јавното претпријатие „Стрежево“ - Битола, за 
периодот 1 април - 30 јуни 2026 година, со прилог 
 
25. Извештај за финансиското работење на Јавното претпријатие за државни патишта, за првиот 
квартал од 2026 година 
 
26. Конечен извештај за извршена ревизија на усогласеност на тема „Јавни набавки во АД ЕСМ - 
Скопје“ 
 
27. Кадровски прашања 



 
 
 
 

 
28. Прашања и предлози 
 
29. Предлог-одлука за отворање Почесен конзулат на Република Албанија во Република Северна 
Македонија, со седиште во Прилеп 
 
30. Предлог-одлука за давање согласност за именување почесен конзул на Република Албанија 
во Република Северна Македонија, со седиште во Прилеп 
 
31. Предлог-одлука за испраќање на припадници на Армијата на Република Северна Македонија 
за учество на вежбата „BLACK SWAN 2026 (BLSW 26)”, во Унгарија 
 
32. Предлог-одлука за испраќање на припадници на Армијата на Република Северна Македонија 
за учество во НАТО активноста „Forward Land Forces - FLF“ во Република Латвија 
 
33. Предлог–одлука за испраќање на припадници на Армијата на Република Северна 
Македонија за учество во меѓународната операција на Европската унија „АЛТЕА“, во Босна и 
Херцеговина  (ротација од ноември 2026 година до мај 2027 година) 
 
34. Предлог-одлука за испраќање на припадници на Армијата на Република Северна Македонија 
за учество во НАТО операцијата „КФОР“ во Република Косово 
 
35. Предлог-одлука за давање на трајно користење на недвижни ствари на Министерството за 
одбрана (објекти, кои се наоѓаат на улица „Крушино“, КО Кичево - вонград, запишани во Имотен 
лист бр.17232) 
 
36. Информација за степенот на имплементација на обврските од НАТО процесот на одбранбено 
планирање, чекор 5 и чекор 1, во периодот јануари – јуни 2026 година 
 
37. Предлог-одлука за изменување на Одлуката за определување на квота за дозволи за странци 
кои можат да бидат работно ангажирани на територијата на Република Северна Македонија за 
2026 година 
 
38. Предлог-одлука за предавање на недвижност во владение на Јавното претпријатие за 
државни патишта (сто дваесет и шеста одлука) 
 
39. Предлог-одлука за предавање на недвижност во владение на Јавното претпријатие за 
државни патишта (сто дваесет и деветта одлука) 
 
40. Предлог-одлука за предавање на недвижност во владение на Јавното претпријатие за 
државни патишта (сто и триесетта одлука) 
 
41. Информација за склучување на Договор за финансирање помеѓу Програмата за развој на 
Обединетите нации (УНДП) и Министерството за енергетика, рударство и минерални суровини 
за проектот за „Справување со загадување на воздухот (фаза 2)“, со текст на Меморандум за 
соработка и Договор за финансирање 
 
42. Процена на отстапувањето од динамиката на индикативната траекторија, согласно 
Интегрираниот национален план за енергија и клима за периодот 2025-2030 година 
 
43. Предлог-програма за изменување на Програмата за намалување на диспаритетите меѓу и во 
рамките на планските региони и зголемување на регионалната конкурентност за 2026 година 



 
 
 
 

 
44. Информација за потребата од разрешување и именување на член на Управниот одбор на 
Агенцијата за катастар на недвижности, со Предлог-решение 
 
45. Информација за максималниот износ на ново задолжување на Република Северна 
Македонија преку издавање должнички хартии од вредност на меѓународниот финансиски 
пазар, со Предлог-одлука 
 
46. Информација за потребата од назначување на агент за процесни услуги на Република 
Северна Македонија претставувана од Министерството за финансии во процесот на издавање 
на должнички хартии од вредност на меѓународниот финансиски пазар 
 

* 
*           * 

 
Владата без забелешки го усвои Записникот од Двесте и седмата седница на Владата на 
Република Северна Македонија, одржана на 1 септември 2026 година, Записникот од Двесте и 
десеттата седница на Владата на Република Северна Македонија, одржана на 10 септември 2026 
година и Записникот од Двесте и петнаесеттата седница на Владата на Република Северна 
Македонија, одржана на 23 септември 2026 година. 
 

* 
*           * 

 
По одделните точки од Дневниот ред, Владата ги донесе следниве заклучоци: 
 

Точка 1 
 
Владата го разгледа Бизнис-планот на Јавното претпријатие за железничка инфраструктура 
„Железници на Република Северна Македонија“ - Скопје за 2026 година, со прилози и со 
предлог-одлуки и притоа заклучи: 
 
1. Ја донесе Одлуката за престанување на важењето на Одлуката за давање согласност на 
Бизнис-планот на Јавното претпријатие за железничка инфраструктура „Железници на 
Република Северна Македонија“ – Скопје за 2026 година. 
 
2. Ја донесе Одлуката за давање согласност на Бизнис-планот на Јавното претпријатие за 
железничка инфраструктура „Железници на Република Северна Македонија“ - Скопје за 2026 
година. 
 

Точка 2 
 
Владата го разгледа и го прифати Известувањето за активностите поврзани со кризната состојба 
заради зголемени ризици и опасности од пожари на отворен простор и шумски пожари на 
територијата на Република Северна Македонија, за период од 15 септември 2026 година до 21 
септември 2026 година, со прилог и согласно член 31, став 2 од Законот за управување со кризи 
заклучи да го достави до Претседателот на Република Северна Македонија и до Собранието на 
Република Северна Македонија. 
 

Точка 3 
 



 
 
 
 

Владата го разгледа и го прифати Извештајот за активностите поврзани со кризната состојба 
заради зголемени ризици и опасности од пожари на отворен простор и шумски пожари на 
територијата на Република Северна Македонија од 1 август 2026 година до 30 август 2026 година 
и согласно член 31, став 3 од Законот за управување со кризи заклучи да го достави до 
Претседателот на Република Северна Македонија и до Собранието на Република Северна 
Македонија. 
 

Точка 4 
 
Владата го разгледа и го прифати Известувањето за активностите поврзани со кризната состојба 
заради можноста за настанување на пореметување на снабдување со нафта и нафтени деривати 
на територијата на Република Северна Македонија, за период од 13 септември 2026 година до 
19 септември 2026 година и согласно член 31, став 2 од Законот за управување со кризи заклучи 
да го достави до Претседателот на Република Северна Македонија и до Собранието на 
Република Северна Македонија. 
 

Точка 5 
 
Владата го разгледа Предлогот на закон за изменување и дополнување на Законот за 
приватизација и закуп на градежното земјиште во државна сопственост и го утврди со следните 
заклучоци: 
 
1. Текстот на Предлогот на закон да се усогласи со Секретаријатот за законодавство. 
 
2. Пречистениот текст на Предлогот на закон да се достави до Собранието, согласно член 144 од 
Деловникот на Собранието на Република Северна Македонија. 
 
За претставници на Владата на Република Северна Македонија во Собранието се определени м-
р Гордана Димитриеска Кочоска, министер за финансии и проф. д-р Николче Јанкуловски, 
заменик на министерот за финансии, а за повереници д-р Андриана Матлиоска, државен 
секретар во Министерството за финансии и Зоран Крстаноски, директор на Управата за имотно-
правни работи. 
 

Точка 6 
 
Владата ја разгледа Информацијата за потребата од донесување на стратегија за животната 
средина 2028-2037, со Акциски план 2028-2032 и ја усвои со следните заклучоци (усогласени со 
Секретаријатот за законодавство): 
 
1. Се задолжува Министерството за животна средина и просторно планирање на секои шест 
месеци да ја информира Владата за напредокот на процесот на подготовка на стратегија за 
животната средина 2028-2037, со Акциски план 2028-2032. 
 
2. Се задолжува Министерството за животна средина и просторно планирање, најдоцна до 
септември 2027 година да ја достави Стратегијата за животната средина 2028-2037, со Акциски 
план 2028-2032 до Владата. 
 

Точка 7 
 
Владата ја разгледа Информацијата во врска со Барањето на Хај тек инженеринг центар ДООЕЛ 
Скопје за отпишување, односно намалување на пресметаната казнена камата по основ на 
раскинат договор за доделување на државна помош, ја усвои Информацијата и го задолжи Игор 



 
 
 
 

Јанушев, генерален секретар на Владата на Република Северна Македонија во рок од седум дена 
да достави соодветно известување до Хај тек инженеринг центар ДООЕЛ Скопје. 
 

Точка 8 
 
Владата на предлог на предлагачот ја одложи од разгледување Предлог-одлуката за 
доделување на концесија за експлоатација на минерална суровина - мермер на Друштвото за 
производство, трговија и услуги Бианко Сета Марми ДОО Скопје на локалитетот „Дупен Камен”, 
с.Беловодица, Општина Прилеп, за наредната седница на Владата. 
 

Точка 9 
 
Владата на предлог на предлагачот ја одложи од разгледување Предлог-одлуката за едностран 
раскин на Договорот за концесија за експлоатација на минерална суровина - минерална - 
подземна вода на локалитетот „с.Крушеани“, Општина Кривогаштани, за наредната седница на 
Владата. 
 

Точка 10 
 
Владата ги донесе: 
 
1. Одлуката за престанок и за давање на трајно користење на движни ствари на Град Скопје. 
 
2. Одлуката за престанок и за давање на трајно користење на движни ствари на Општина 
Куманово. 
 
3. Одлуката за престанок и за давање на трајно користење на движна ствар на Општина Велес. 
 
4. Одлуката за престанок и за давање на трајно користење на движна ствар на Општина Охрид. 
 
5. Одлуката за престанок и за давање на трајно користење на движна ствар на Општина Прилеп. 
 
6. Одлуката за престанок и за давање на трајно користење на движна ствар на Општина Штип. 
 
7. Одлуката за престанок и за давање на трајно користење на движна ствар на Општина 
Струмица. 
 
8. Одлуката за престанок и за давање на трајно користење на движна ствар на Општина Тетово. 
 

Точка 11 
 
Владата ја одложи од разгледување Информацијата за правосилност на пресудата на Европскиот 
суд за човекови права во предметите АД Осигурителна полиса, Скопје и други против Република 
Северна Македонија А. бр.62544/19 и 6430/20 и исплата по основ на истата во делот на 
постигнатите спогодби, со прилози, за наредната седница на Владата. 
 

Точка 12 
 
Владата ја одложи од разгледување Информацијата за правосилност на пресудата на Европскиот 
суд за човекови права во предметите АД Осигурителна полиса, Скопје и други против Република 
Северна Македонија А. бр.62544/19 и 6430/20 и нејзиното извршување, со прилози, за 
наредната седница на Владата. 



 
 
 
 

 
Точка 13 

 
Владата ја одложи од разгледување Информацијата за правосилност на пресудата на Европскиот 
суд за човекови права во случајот Пуцко Петрол увоз-извоз ДООЕЛ, против Република Северна 
Македонија А.бр.6381/20 и извршувањето на соодветната група на пресуди на Европскиот суд 
за човекови права против државата, со прилози и со Предлог-одлука, за наредната седница на 
Владата. 
 

Точка 14 
 
Владата ја разгледа Информацијата за потребата од потпишување на Договор за споделување 
на трошоци помеѓу Програмата за развој на Обединетите нации и Министерството за локална 
самоуправа за спроведување на заеднички активности во рамки на проектот „Јакнење на 
општинските капацитети за имплементација на проекти – фаза 2“,  со усогласен текст на Договор 
и ја усвои со следните заклучоци: 
 
1. Го прифати усогласениот текст на Договорот за споделување на трошоци помеѓу Програмата 
за развој на Обединетите нации и Министерството за локална самоуправа. 
 
2. Се овластува Иван Стоилковиќ, министер за локална самоуправа, да го потпише Договорот за 
споделување на трошоци помеѓу Програмата за развој на Обединетите нации и Министерството 
за локална самоуправа. 
 

Точка 15 
 
Владата ја разгледа Информацијата за влегување и престој на странски вооружени сили на 
територијата на Република Северна Македонија за кампања на огнени дејства на борбениот 
хеликоптер AH-249 FENICE (ФЕНИКС) на полигонот за обука Криволак,  со Предлог – одлука и ја 
усвои со следните заклучоци: 
 
1. Ја донесе Одлуката за влегување и престој на странски вооружени сили на територијата на 
Република Северна Македонија за кампања на огнени дејства на борбениот хеликоптер AH-249 
FENICE (ФЕНИКС) на полигонот за обука Криволак. 
 
2. Се задолжуваат Министерството за надворешни работи и надворешна трговија, 
Министерството за внатрешни работи, Министерството за транспорт, Министерство за финансии 
– Царинската управа, а му се укажува на Јавното претпријатие за државни патишта, во 
координација со Министерството за одбрана да преземат мерки согласно своите надлежности 
утврдени со закон, за непречено преминување на државната граница и ослободување од 
процедури за движење и транспорт на персонал и материјално - технички средства, на 
странските вооружени сили на Република Италија на територијата на Република Северна 
Македонија. 
 
3. Се задолжуваат Министерството за надворешни работи и надворешна трговија, 
Министерството за внатрешни работи, Министерството за транспорт, Министерство за финансии 
– Царинската управа, а му се укажува на Јавното претпријатие за државни патишта, да одредат 
по едно лице за координација со Министерството за одбрана, во врска со преземање на 
активностите за подготовка за изведување на активноста и за истото да го известат 
Министерството за одбрана, во рок од три дена. 
 

Точка 16 



 
 
 
 

 
Владата ја симна од Дневен ред Информацијата за потпишување на Меморандум за разбирање 
меѓу Владата на Република Северна Македонија и Гигаворлд АИ МКД ИНЦ за развој на наменски 
хиперскален центар за податоци со вештачка интелигенција во Република Северна Македонија, 
со текст на Меморандум за разбирање. 
 

Точка 17 
 
Владата ја донесе Одлуката за начинот на наплата на износот за „Детска недела" во период од 
5.10.2026 година до 9.10.2026 година. 
 

Точка 18 
 
Владата ги разгледа Предлог-одлуката за престанок на користење на недвижна ствар на 
Министерството за информатичко општество и администрација и Предлог-одлуката за давање 
на трајно користење на недвижна ствар на Министерството за култура и туризам и ја донесе 
Одлуката за престанок на користење на недвижна ствар на Министерството за информатичко 
општество и администрација. 
 
Истовремено, Владата заклучи по влегувањето во сила и спроведување во Катастарот на 
недвижности на Одлуката за престанок на користење на недвижна ствар на Министерството за 
информатичко општество и администрација, да се разгледа Предлог - одлуката за давање на 
трајно користење на недвижна ствар на Министерството за култура и туризам (деловна 
просторија со број 327, на бул.„Мито Хаџи-Василев Јасмин“ бб во Скопје, Имотен лист бр.53637, 
КО Центар 1, КП бр.11613). 
 

Точка 19 
 
Владата ја одложи од разгледување Понудата од нотар Никола Спасовски од Скопје, за 
продажба на недвижен имот запишан во Имотен лист бр.67516, за КО Маџари, на КП бр.2698/1, 
викано место/улица „Индустриска“, поради потребата Министерството за транспорт да достави 
Мислење по Понудата. 
 

Точка 20 
 
Владата ја разгледа Понудата од нотар Катерина Митревска од Скопје, за продажба на недвижен 
имот запишан во Имотен лист бр.195722, за КО Драчево 2, на КП бр.689/8, викано место/улица 
„Дашкова Црница“ и Имотен лист бр.7090, за КО Драчево 2, на КП бр.911, викано место/улица 
„Дашкова Црница“ и не ја прифати Понудата, имајќи ги предвид негативните мислења на 
Министерството за транспорт, Министерството за земјоделство, шумарство и водостопанство и 
Акционерското друштво за изградба и стопанисување со станбен простор и со деловен простор 
од значење за Републиката-Скопје. 
 

Точка 21 
 
Владата ја разгледа Информацијата во врска со Полугодишниот финансиски и оперативен 
извештај за периодот јануари - јуни 2026 година за „Меѓународниот аеродром Скопје“ и 
„Св.Апостол Павле“ – Охрид на ТАВ Македонија, со прилози, како материјал за информирање. 
 

Точка 22 
 



 
 
 
 

Владата го разгледа Финансискиот извештај на Акционерското друштво за стопанисување со 
деловен простор во државна сопственост-Скопје, за период од 1 април 2026 година до 30 јуни 
2026 година, како материјал за информирање. 
 

Точка 23 
 
Владата го разгледа Тримесечниот финансиски извештај за работењето на Јавното претпријатие 
за стопанисување со државни шуми ,,Национални шуми” п.о. – Скопје, за периодот април - јуни 
2026 година, со дополнување, како материјал за информирање. 
 

Точка 24 
 
Владата го разгледа Извештајот за финансиското работење на Јавното претпријатие „Стрежево“ 
- Битола, за периодот 1 април - 30 јуни 2026 година, со прилог, како материјал за информирање. 
 

Точка 25 
 
Владата го разгледа Извештајот за финансиското работење на Јавното претпријатие за државни 
патишта, за првиот квартал од 2026 година, како материјал за информирање. 
 

Точка 26 
 
Владата го разгледа Конечниот извештај за извршена ревизија на усогласеност на тема „Јавни 
набавки во АД ЕСМ - Скопје“, како материјал за информирање.  
 
Истовремено, се укажува на Акционерското друштво за производство на електрична енергија 
„Електрани на Северна Македонија“, во државна сопственост, Скопје, да подготви акциски план 
со точно утврдени активности, одговорни лица и рокови за имплементација на препораките од 
Државниот завод за ревизија и во рок од 30 дена да го достави до Владата и до Државниот завод 
за ревизија. 
 

Точка 27 
 
1. Владата го разреши Филип Василески, од должноста вршител на должноста претседател на  
Советот за унапредување и надзор на ревизијата на Република Северна Македонија. 
 
2. Владата го именува Филип Василески, за претседател на Советот за унапредување и надзор на 
ревизијата на Република Северна Македонија, на предлог на министерот за финансии, по 
објавен јавен оглас и истовремено му утврди коефициент за пресметување на плата. 
 
3. Владата ги именува Дејан Белевски и Глигорие Ќатоски, за членови на Националниот совет за 
медијација, по објавен јавен оглас за искажување на интерес за учество во Националниот совет 
за медијација. 
 
4. Владата го разреши Благој Дамјанов, од должноста член на Управниот одбор - претставник на 
основачот на ЈЗУ Општа болница со проширена дејност Кочани. 
 
5. Владата го разреши Ресул Хани, од должноста член на Комисијата за управување со светското 
природно и културно наследство во Охридскиот Регион, член на предлог на градоначалникот на 
Општина Струга. 
 



 
 
 
 

5.1. Владата го именува Осман Бајрами, за член на Комисијата за управување со светското 
природно и културно наследство во Охридскиот Регион, на предлог на градоначалникот на 
Општина Струга. 
 
6. Владата го одби како неосновано, Барањето бр.18-7615/1 од 23.9.2026 година, поднесено од 
Бобан Утковски, разрешен од должноста директор на Казнено-поправна установа Затвор Скопје, 
за остварување на право на плата по престанок на функцијата. 
 
7. Владата го именува Ивица Аневски, за вршител на должноста директор на Управата за водење 
на регистарот на задолжително социјално осигурување, орган во состав на Министерството за 
социјална политика, демографија и млади, на предлог на министерот, сметано од 1 октомври 
2026 година и истовремено му утврди коефициент за пресметување на плата. 
 
8. Владата го разреши д-р Иван Чорбев, од должноста член на Одборот за акредитација на 
високото образование, на негово барање поради судир на интереси. 
 
8.1. Владата ја именува проф. д-р Елена Ризова, редовен професор на Филозофскиот факултет 
при Универзитетот „Св. Кирил и Методиј“ во Скопје. за член на Одборот за акредитација на 
високото образование. 
 

Точка 28 
 
1. Владата го разгледа Барањето за измена на заклучок од точка 78 од Нацрт-записникот од Сто 
осумдесет и деветтата седница на Владата на Република Северна Македонија, одржана на 14 
јули 2026 година и на заклучок од точка 59 од Нацрт-записникот од Сто седумдесет и осмата 
седница на Владата на Република Северна Македонија, одржана на 2 јуни 2026 година, го 
прифати Барањето и заклучи претставникот на Министерството за финансии да биде изземен од 
составот на Работната група, имајќи предвид дека Министерството за финансии не учествува во 
постапките за доделување и следење на договорите за државна помош, туку дава мислење од 
фискален аспект во однос на обезбедените финансиски средства со Буџетот на Република 
Северна Македонија. 
 
2. Владата ги разгледа прегледите на неодговорени пратенички прашања, како материјал за 
информирање.  
 
Истовремено, Владата ја задолжи Канцеларијата на претседателот на Владата на Република 
Северна Македонија и сите засегнати министерства, до крајот на неделата да одговарат на 
неодговорените пратенички прашања од прегледите. 
 
3. Владата по повод настанатиот дефект во зградата на Нова Македонија, заклучи 
министерствата и другите институции, сместени во зградата, заради остварување на законските 
надлежности да го организираат работниот процес преку работа од дома или на друг начин, 
согласно потребите на работодавачот, до 6 октомври 2026 година (вторник), односно до 
добивање на известување од Службата за општи и заеднички работи на Владата на Република 
Северна Македонија за отстранување на дефектот. 
 

Точка 29 
 
Владата ја разгледа Предлог-одлуката за отворање Почесен конзулат на Република Албанија во 
Република Северна Македонија, со седиште во Прилеп и ја донесе Одлуката за отворање 
Почесен конзулат на Република Албанија во Република Северна Македонија, со седиште во 
Прилеп, со заклучок текстот на истата да се усогласи со Секретаријатот за законодавство. 



 
 
 
 

 
Точка 30 

 
Владата ја разгледа Предлог-одлуката за давање согласност за именување почесен конзул на 
Република Албанија во Република Северна Македонија, со седиште во Прилеп и ја донесе 
Одлуката, со заклучок текстот на истата да се усогласи со Секретаријатот за законодавство. 
 

Точка 31 
 
Владата ја донесе Одлуката за испраќање на припадници на Армијата на Република Северна 
Македонија за учество на вежбата „BLACK SWAN 2026 (BLSW 26)”, во Унгарија. 
 

Точка 32 
 
Владата ја донесе Одлуката за испраќање  на припадници на Армијата на Република Северна 
Македонија за учество во НАТО активноста „Forward Land Forces - FLF“ во Република Латвија. 
 

Точка 33 
 
Владата ја разгледа Предлог–одлуката за испраќање на припадници на Армијата на Република 
Северна Македонија за учество во меѓународната операција на Европската унија „АЛТЕА“, во 
Босна и Херцеговина  (ротација од ноември 2026 година до мај 2027 година), ја утврди и заклучи 
да се достави до Собранието на Република Северна Македонија, со предлог Собранието да ја 
разгледа Одлуката. 
 
За претставници на Владата на Република Северна Македонија во Собранието се определени м-
р Владо Мисајловски, министер за одбрана и Адмир Шабани, заменик на министерот за 
одбрана, а за повереници Елизабета Чуповска Ристова, државен секретар во Министерството за 
одбрана и Милан Андоновски, директор на директорат за правни работи. 
 

Точка 34 
 
Владата ја донесе Одлуката за испраќање на припадници на Армијата на Република Северна 
Македонија за учество во НАТО операцијата „КФОР“ во Република Косово. 
 

Точка 35 
 
Владата ја донесе Одлуката за давање на трајно користење на недвижни ствари на 
Министерството за одбрана (објекти, кои се наоѓаат на улица „Крушино“, КО Кичево - вонград, 
запишани во Имотен лист бр.17232). 
 

Точка 36 
 
Владата ја разгледа Информацијата за степенот на имплементација на обврските од НАТО 
процесот на одбранбено планирање, чекор 5 и чекор 1, во периодот јануари – јуни 2026 година, 
како материјал за информирање. 
 

Точка 37 
 
Владата ја донесе Одлуката за изменување на Одлуката за определување на квота за дозволи за 
странци кои можат да бидат работно ангажирани на територијата на Република Северна 
Македонија за 2026 година. 



 
 
 
 

 
Точка 38 

 
Владата ја донесе Одлуката за предавање на недвижност во владение на Јавното претпријатие 
за државни патишта (сто дваесет и шеста одлука). 
 

Точка 39 
 
Владата ја донесе Одлуката за предавање на недвижност во владение на Јавното претпријатие 
за државни патишта (сто дваесет и деветта одлука). 
 

Точка 40 
 
Владата ја донесе Одлуката за предавање на недвижност во владение на Јавното претпријатие 
за државни патишта (сто и триесетта одлука). 
 

Точка 41 
 
Владата ја разгледа Информацијата за склучување на Договор за финансирање помеѓу 
Програмата за развој на Обединетите нации (УНДП) и Министерството за енергетика, рударство 
и минерални суровини за проектот за „Справување со загадување на воздухот (фаза 2)“, со текст 
на Меморандум за соработка и Договор за финансирање и ја усвои со следните заклучоци:  
 
1. Се овластува м-р Сања Божиновска, министер за енергетика, рударство и минерални 
суровини, да го потпише Договорот за финансирање помеѓу Програмата за развој на 
Обединетите нации и Министерството за енергетика, рударство и минерални суровини. 
 
2. Се задолжува Министерството за енергетика, рударство и минерални суровини, предвидените 
финансиски средства во износ од 13.500.000,00 МКД обезбедени во Буџетот на Република 
Северна Македонија за 2026 година - Раздел 10101, Сметка 631, Потпрограма 32 – Развој на 
енергетиката, Ставка 464 - Разни трансфери, по потпишување на Договорот за финансирање 
помеѓу Програмата за развој на Обединетите нации и Министерството за енергетика, рударство 
и минерални суровини да ги префрли на сметка на Организацијата на Обединетите нации, како 
национално кофинансирање за реализација на проектот за „Справување со загадување на 
воздухот (фаза 2)“.  
 
3. Се задолжува Министерството за енергетика, рударство и минерални суровини да доставува 
квартални извештаи до Владата, за реализација на Договорот за финансирање помеѓу 
Програмата за развој на Обединетите нации и Министерството за енергетика, рударство и 
минерални суровини. 
 

Точка 42 
 
Владата ја разгледа Процената на отстапувањето од динамиката на индикативната траекторија, 
согласно Интегрираниот национален план за енергија и клима за периодот 2025-2030 година, 
како материјал за информирање. 
 

Точка 43 
 
Владата ја донесе Програмата за изменување на Програмата за намалување на диспаритетите 
меѓу и во рамките на планските региони и зголемување на регионалната конкурентност за 2026 
година. 



 
 
 
 

 
Точка 44 

 
Владата ја симна од Дневен ред Информацијата за потребата од разрешување и именување на 
член на Управниот одбор на Агенцијата за катастар на недвижности, со Предлог-решение. 
 

Точка 45 
 
Владата ја разгледа Информацијата за максималниот износ на ново задолжување на Република 
Северна Македонија преку издавање должнички хартии од вредност на меѓународниот 
финансиски пазар, со Предлог-одлука, ја усвои Информацијата и ја донесе Одлуката за 
максималниот износ на ново задолжување на Република Северна Македонија преку издавање 
должнички хартии од вредност на меѓународниот финансиски пазар (усогласена со 
Секретаријатот за законодавство). 
 

Точка 46 
 
Владата ја разгледа Информацијата за потребата од назначување на агент за процесни услуги на 
Република Северна Македонија претставувана од Министерството за финансии во процесот на 
издавање на должнички хартии од вредност на меѓународниот финансиски пазар и притоа ги 
донесе следните заклучоци (усогласени со Секретаријатот за законодавство): 
 
1. Се задолжува Министерството за надворешни работи и надворешна трговија преку 
Амбасадата на Република Северна Македонија во Лондон, Велика Британија да ја преземе 
функцијата на агент за процесни услуги во име на Република Северна Македонија претставувана 
од Министерството за финансии. 
 
2. Се задолжува Министерството за надворешни работи и надворешна трговија преку 
Амбасадата на Република Северна Македонија во Лондон, Велика Британија по добивање на 
писмото за назначување на процесен агент, потпишано од министерот за финансии, да ја 
потпише Потврдата со која ја презема функцијата на процесен агент. 
 

* 
* * 

 
На седницата се водени стенографски белешки. 
 
Седницата заврши во 14:05 часот. 
 


